
                                         
 

 

                                               
 
                                  
 
 
 
                              21.12.2018, Prishtinë,  
                              Ref:26.11.2018\713-2018 
                         
 
 
 
 
Vendim i Këshillit të Mediave të Shkruara të Kosovës ndaj 
ankesës së Samedin Cenës (përfaqësues ligjor) kundër 
portalit Fakte Plus 
 
 
Këshilli i Mediave të Shkruara të Kosovës në mbledhjen e 
tij të mbajtur më 18 dhjetor 2018, shqyrtoi ankesën e 
Samedin Cenës (përfaqësues ligjor) kundër portalit Fakte 
Plus lidhur me artikullin “Një herë e shantazhoi, e tani 
Avni Mazreku po synon kreun e AKA-së përmes njeriut të tij 
”, botuar me 27.10.2018, dhe mori këtë 
 
 
 
 
 
 
                      V E N D I M  
  
 
 

- Ankesa miratohet  
 
 
 



 
 
 
 

A R S Y E T I M I 
 
 
Në ankesë ndër të tjera thuhet se nuk është e vërtetë se 
Kolegji ISPE po bënë fushatë duke u thirrur në burime 
anonime të komisionit britanez, kinse mësimëdhënësi i ISPE-
së Naim Gashi, qenka i favorizuari i britanikëve. Në ankesë 
thuhet se është shkelur Kreu II (Raportimi i së vërtetës), 
dhe se nuk është paraqitur burimi i identifikueshëm i 
informacionit. Gjithashtu në ankesë thuhet: “me rastin e 
publikimit të informacionit nuk janë kontaktuar palët për 
të marrë qëndrimin rreth vërtetësisë së këtij 
informacioni”.   
 
KMShK, pasi shqyrtoi artikullin dhe ankesën, gjeti se 
artikulli mbështetet kryesisht në burime anonime pa kërkuar 
fare prononcimin e AKA-së ose ndonjë subjekti tjetër 
relevant që përmendet aty.  
 
Artikulli është bazuar vetëm në burime anonime, ndërsa 
faktet kryesore që do të mbështetnin synimet kryesore në 
artikull, mungojnë, me çka është shkelur Kreu II (Raportimi 
i së vërtetës)të Kodit të Mediave të Shkruara. 
 
Gjithashtu në artikull mungon prononcimi i palës tjetër ose 
të ndonjë burimi të pavarur lidhur me këtë çështje që 
shtjellon artikulli. Andaj u vendos se është shkelur edhe 
kreu IV (E drejta për t’u përgjigjur) të Kodit të Mediave 
të Shkruara.   
 
 
Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


